
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը


	Եզրակացություն
	Կատարված փոփոխություններ

	1
	2
	3
	4

	ՀՀ կառավարության աշխատակազմի ֆինանսատնտեսագիտական վարչություն, 06.04.2016թ.,  N 02/23.2/4705-16
	1. Որոշման նախագծի 1-ին կետի 1)-ին ենթակետով որոշումը լրացվում է  «1.1. Հաստատել հաշվապահի որակավորման վկայական ստանալու դիմումի ձևը՝ համաձայն սույն կարգի Հավելված 1-ի» նոր կետով:
Միաժամանակ,  որոշման նախագծի 3-րդ կետում նշված է. «3. Հաստատել՝ հաշվապահի որակավորման վկայական ստանալու դիմումի Ձևը՝ համաձայն Հավելվածի»:

Այսինքն,  հաշվապահի որակավորման վկայական ստանալու դիմումի ձևի հաստատման վերաբերյալ կետը որոշման նախագծում առկա է երկու անգամ և անհրաժեշտ է դրանցից մեկը հանել:

2. Որոշման նախագծի 2-րդ կետի 1)-ին ենթակետով առաջարկվում  է 8.08.2003թ. N 1048 որոշմամբ հաստատված «Հայաստանի Հանրապետությունում հաշվապահների որակավորման կարգ»-ի (այսուհետև՝ Կարգ)  2-րդ՝ «Հաշվապահների որակավորումն իրականացվում է հաշվապահի որակավորում ստանալու համար դիմում ներկայացրած անձանց (այսուհետ՝ դիմող) որակավորման քննությունների արդյունքների հիման վրա» կետում «հիման վրա» բառերից հետո լրացնել «,բացառությամբ սույն կարգի 26-րդ և 30-րդ կետերում նշված անձանց, որոնց որակավորումն իրականացվում է առանց քննության» բառերը:

Գտնում ենք, որ նշված «26-րդ և 30-րդ-րդ կետերում»  բառերի փոխարեն պետք է նշվի  «26-րդ կետի 2-րդ ենթակետում և 30-րդ կետում»  բառերը, քանի որ որոշման նախագծի 2-րդ կետի 12)-րդ ենթակետով առաջարկվող նոր  26-րդ կետով սահմանվում է ՝ 

 «26.   Քննության արդյունքում որակավորված անձինք (այսուհետ՝ որակավորված անձ) որակավորման վկայականի գործողության ժամկետը լրանալու դեպքում իրենց ընտրությամբ կարող են`

1) 
սահմանված ընդհանուր կարգով մասնակցել հաշվապահների որակավորման քննությանը` ներկայացնելով սույն կարգի 5-րդ կետով պահանջվող փաստաթղթերը, կամ`

2) 
հաշվապահի որակավորման վկայական ստանալու համար Հայաստանի Հանրապետության ֆինանսների նախարարություն ներկայացնել հետևյալ փաստաթղթերը…..»:


Այսինքն, 26-րդ կետի առաջին եթակետը նույնպես նախատեսում է հաշվապահի որակավորում ստանալ մասնակցեով որակավորման քննություններին և հետևաբար, 26-րդ կետի առաջին ենթակետը քնություններին մասնակցության բացառություն չի կարող լինել: 

3. Որոշման նախագծի 2-րդ կետի 12)-րդ ենթակետով Կարգում լրացվող  վերը նշված 26-րդ կետով  քննության արդյունքում որակավորված անձանց որակավորման վկայականի գործողության ժամկետը լրանալու դեպքում իրենց ընտրությամբ 
հաշվապահի որակավորման վկայական ստանալու համար ՀՀ ֆինանսների նախարարություն ներկայացվող  սահմանվող փաստաթղթերի «բ» ենթակետով նախատեսվում է ներկայացնել.  

«բ. դիմելու օրվան նախորդող հինգ տարիների ընթացքում լիազոր մարմնի կամ մասնագիտացված կառույցի կողմից կազմակերպված մասնագիտական վերապատրաստման դասընթացներին նվազագույնը 40 ժամ մասնակցած լինելու փաստը հավաստող փաստաթղթի պատճենը: Վերապատրաստման դասընթացները պետք է կազմակերպված լինեն հաշվապահական հաշվառման, աուդիտորական գործունեության, ֆինանսական վերլուծության, հարկային, տնտեսական իրավունքի վերաբերյալ օրենսդրության շրջանակներում: Վերապատրաստման դասընթացներին մասնակցություն է համարվում նաև մասնագիտական դասընթացների, սեմինարների, դասախոսությունների վարումը, ինչպես նաև մասնագիտական խորհրդակցություններին, դասընթացներին, սեմինարներին և գիտաժողովներին մասնակցությունը»:

Անհրաժեշտ ենք համարում նշել, որ Կարգի 4-րդ կետով հաշվապահների որակավորման  քննությանը մասնակցելու պահանջների մեջ սահմանված է, որ.

«Սույն կարգի կիրառման նպատակով մասնագիտական աշխատանքներ են համարվում հաշվապահական հաշվառման, ֆինանսական, հարկային, աուդիտորական, տնտեսագիտական բնույթի, ինչպես նաև նշված բնագավառներում մեթոդաբանի, փորձագետի, վերահսկչի, խորհրդատուի, գիտական աշխատողի, դասախոսի, մասնագետի աշխատանքները»:

Ուստի, Կարգում նույնական մոտեցում ապահովելու համար առաջարկում ենք, որոշման նախագծի 2-րդ կետի 12)-րդ ենթակետով լրացվող  26-րդ կետի 2-րդ ենթակետի «բ» մասում  «մասնակցությունը» բառից հետո լրացնել «ու հաշվապահական հաշվառման, ֆինանսական, հարկային, աուդիտորական, տնտեսագիտական բնույթի, ինչպես նաև նշված բնագավառներում մեթոդաբանի, փորձագետի, վերահսկչի, խորհրդատուի, գիտական աշխատողի, դասախոսի, մասնագետի ՝ որակավորված անձանց որակավորման վկայականի գործողության ժամկետում առնվազն չորս տարվա աշխատանքները» բառերը:


	1. Ընդունվել է (խմբագրվել է հաշվի առնելով իրավաբանական վարչության եզրակացությունը): 

2.Ընդունվել է:
3.Ընդունվել է:
	Նախագծում կատարվել է համապատասխան փոփոխություն:
2. «26-րդ և 30-րդ կետերում»  բառերը փոխարինվել են  «26-րդ կետի 2-րդ ենթակետում և 30-րդ կետում»  բառերով:

3. Կետը լրացվել է «կամ հաշվապահական հաշվառման, ֆինանսական, հարկային, աուդիտորական, տնտեսագիտական բնույթի, ինչպես նաև նշված բնագավառներում մեթոդաբանի, փորձագետի, վերահսկչի, խորհրդատուի, գիտական աշխատողի, դասախոսի, մասնագետի ՝ որակավորված անձանց որակավորման վկայականի գործողության ժամկետում առնվազն չորս տարվա աշխատանքը» բառերով:


	ՀՀ կառավարության աշխատակազմի իրավաբանական վարչություն, 22.04.2016թ.
	Նախագծի առնչությամբ հայտնում ենք, հետևյալը՝
1. որոշման 1-ին կետի 1-ին ենթակետը և 3-րդ կետն անհրաժեշտ է հանել, իսկ համապատասխան լրացումը ձևակերպել հետևյալ կերպ՝
« X (կարգում կատարվող լրացումների/փոփոխությունների հերթական համարը) կարգը լրացնել նոր ձև 1-ով՝ համաձայն հավելվածի:»,

2. որոշման 2-րդ կետն ըստ էության 1-ին կետի 4-րդ ենթակետն է, ուստի անհրաժեշտ է ուղղել համարակալումը (ինչպես վերոնշյալ կետի, այնպես էլ հաջորդող համարակալման)՝ համապատասխանեցնելով «Իրավական ակտերի մասին» ՀՀ օրենքի 41-րդ հոդվածի պահանջներին,

3. նախագծում նշվում է, որ դիմումի ձևը տեղադրվում է Հայաստանի Հանրապետության ֆինանսների նախարարության պաշտոնական կայքում, սակայն կարգավորված չէ այն հարցը, թե որ պետական մարմինն է սահմանելու դիմումի ձևը: Հիմք ընդունելով վերոնշյալ օրենսդրական կարգավորման բացը՝ առաջարկում ենք քննության մասնակցելու համար դիմումի ձևը ևս սահմանել սույն նախագծի շրջանակներում,

4. որոշման 2-րդ կետի 6-րդ ենթակետում «Հայաստանի Հանրապետության ֆինանսների նախարարի սահմանած ցանկում» բառերն առաջարկում ենք փոխարինել «Հայաստանի Հանրապետության կառավարության 2003 թվականի օգոստոսի 8-ի N 1048-Ն որոշման 3-րդ կետով սահմանված ցանկում» բառերով,

5. որոշման 2-րդ կետի 6-րդ ենթակետով նոր խմբագրությամբ շարադրվող 14-րդ կետն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին,

6. որոշման 2-րդ կետի 9-րդ ենթակետը, 2-րդ կետի 12-րդ ենթակետով լրացվող 30-րդ կետի նախաբանը և 2-րդ ենթակետը, ինչպես նաև նոր լրացվող հաշվապահի որակավորման վկայական ստանալու Ձևի 2-րդ պարբերությունն անհրաժեշտ է համապատասխանեցնել միմյանց, քանի որ դրանցում օգտագործվում են միևնույն միտքն արտահայտող տարբեր տերմիններ, իսկ համաձայն «Իրավական ակտերի մասին» ՀՀ օրենքի 36-րդ հոդվածի 4-րդ մասի՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ,

7. որոշման 2-րդ կետի 12-րդ ենթակետի նախաբանում «նոր 25-րդ, 26-րդ, 27-րդ, 28-րդ, 29-րդ, 30-րդ, 31-րդ,  32-րդ, 33-րդ կետերով» բառերն առաջարկում ենք փոխարինել  «նոր 25 - 33-րդ կետերով»՝ հիմք ընդունելով ընդհանուր պրակտիկան, ինչպես նաև նախագիծն ավելորդ ծանրաբեռնելուց խուսափելու նպատակով,

8. որոշման 2-րդ կետի 12-րդ ենթակետով լրացվող 26-րդ կետի 1-ին ենթակետն անհրաժեշտ է շարադրել հետևյալ կերպ՝
«1) 
սույն կարգով սահմանված ընդհանուր հիմունքներով մասնակցել հաշվապահների որակավորման քննությանը, կամ`»,
9. որոշման 2-րդ կետի 12-րդ ենթակետով լրացվող 29-րդ և 33-րդ կետերի 1-ին և 2-րդ ու 3-րդ և 4-րդ նախադասություններն բովանդակային առումով սերտ փոխկապակցված չեն՝  1-ին խումբը կարգավորում է փաստաթղթերը թերի ներկայացնելու հետ կապված հարաբերությունները, իսկ 2-րդը՝ փաստաթղթերը ոչ ամբողջությամբ ներկայացնելու հետ կապված հարաբերությունները: Հիմք ընդունելով վերոգրյալը՝ 3-րդ և 4-րդ նախադասություններն անհրաժեշտ է ձևակերպել որպես առանձին կետ,

   10. որոշման 2-րդ կետի 12-րդ ենթակետով լրացվող 29-րդ և 33-րդ կետերի 1-ին նախադասություններում «մերժում է» բառերից հետո անհրաժեշտ է լրացնել «(նշելով մերժման հիմքերը)» բառերը՝ սահմանադրորեն ամրագրված իրավական որոշակիության սկզբունքի համաձայն,

         11. որոշման 2-րդ կետի 12-րդ ենթակետով լրացվող 30-րդ կետի 1-ին ենթակետից անհրաժեշտ է հանել «N 1» թիվը, քանի որ լրացվող Ձևը համարակալված չէ, 

         12. որոշման 2-րդ կետի 12-րդ ենթակետով լրացվող 31-րդ կետն առաջարկում ենք հանել, քանի որ դրա համաձայն հավաստագիր ունեցող անձանց դիմումներն ուսումնասիրվում են համապատասխան ստորաբաժանման կողմից սահմանված փաստաթղթերը ներկայացվելու օրվանից ոչ ուշ, քան հինգ աշխատանքային օրվա ընթացքում, մինչդեռ որոշման 2-րդ կետի 12-րդ ենթակետով լրացվող 32-րդ կետն արդեն իսկ կարգավորում է հավաստագիր ունեցող անձանց որակավորման վկայականների տրման ժամկետը՝ սահմանելով սահմանված փաստաթղթերը ներկայացնելուց հետո՝ յոթ աշխատանքային օր: Հիմք ընդունելով վերոգրյալը կարծում ենք, որ թե դիմումները քանի օրում կուսումնասիրվեն և քանի օրում կպատրաստվեն հավաստագիր ունեցող անձանց որակավորման վկայականները դա նախարարության ներքին ընթացակարգեր են և մանրամասն ժամկետային կարգավորման անհրաժեշտությունը բացակայում է,

         13.  որոշման 4-րդ կետի համաձայն 2016 թվականի հունվարի 1-ի դրությամբ գործողության ժամկետը չլրացած որակավորման վկայականներ ունեցող անձինք, որակավորման վկայականի ժամկետը լրանալու դեպքում, կարող են դիմել Հայաստանի Հանրապետության ֆինանսների նախարարություն որակավորման նոր վկայական ստանալու նպատակով՝

    1) անհասկանալի է ինչ չափանիշների հիման վրա է ընտրվել վերոնշյալ ժամկետը,

    2) վերոնշյալ կարգավորումը հակասում է ՀՀ Սահմանադրության 28-րդ և 29-րդ հոդվածներին՝ համաձայն որոնց բոլորը հավասար են օրենքի առջև և խտրականությունը, կախված սեռից, ռասայից, մաշկի գույնից, էթնիկ կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է,

14. որոշման 4-րդ կետում ««Հայաստանի Հանրապետությունում հաշվապահների որակավորման կարգը հաստատելու մասին»» բառերն անհրաժեշտ է փոխարինել «Հայաստանի Հանրապետության կառավարության 2003 թվականի օգոստոսի 8-ի» բառերով՝ համաձայն «Իրավական ակտերի մասին» ՀՀ օրենքի 39-րդ և 43-րդ հոդվածների,

           15. որոշման հավելվածից անհրաժեշտ է հանել «Հավելված 1 ՀՀ կառավարության 2003թ. օգոստոսի 8-ի թիվ 1048-Ն որոշման կարգի» բառերը,

           16. որոշման հավելվածի վերջին պարբերությունից անհրաժեշտ է հանել «հաշվառման վայրը» տողը՝ համաձայն «Բնակչության պետական ռեգիստրի մասին» ՀՀ օրենքի:


	1. Ընդունվել է:

2. Ընդունվել է:
3. Ընդունվել է:
4. Ընդունվել է:
5. Ընդունվել է:
6. Ընդունվել է:
7. Ընդունվել է:
8. Ընդունվել է:
9. Ընդունվել է:
10. Ընդունվել է:
11. Ընդունվել է:
12. Ընդունվել է:

13. Ընդունվել է:
14. Ընդունվել է:
15. Ընդունվել է:
16. Ընդունվել է:
	1. կետերը հանվել են, նախագիծը լրացվել է նոր ենթակետով:
2. Որոշման 2-րդ կետը համարակալվել է որպես 3-րդ ենթակետ:
3. Դիմումի ձևը սահմանված է ՀՀ ֆինանսների և էկոնոմիկայի նախարարի 23.10.2003թ. N 803-Ն հրամանով: Հաշվի առնելով դիտողությունը՝ դիմումի ձևը սահմանվել է նախագծով (Ձև 1): 
4. «Հայաստանի Հանրապետության ֆինանսների նախարարի սահմանած ցանկում» բառերը փոխարինվել են «Հայաստանի Հանրապետության կառավարության 2003 թվականի օգոստոսի 8-ի N 1048-Ն որոշման 3-րդ կետով սահմանված ցանկում» բառերով:
5. Նախագիծը լրացվել է 14.1 և 14.2 կետերով:
6. Ձևակերպումները խմբագրվել են:
7. «նոր 25-րդ, 26-րդ, 27-րդ, 28-րդ, 29-րդ, 30-րդ, 31-րդ,  32-րդ, 33-րդ կետերով» բառերը փոխարինվել են  «նոր 25 - 33-րդ կետերով» բառերով:
8. 
«սահմանված ընդհանուր կարգով մասնակցել հաշվապահների որակավորման քննությանը` ներկայացնելով սույն կարգի 5-րդ կետով պահանջվող փաստաթղթերը, կամ`» բառերը փոխարինվել են «սույն կարգով սահմանված ընդհանուր հիմունքներով մասնակցել հաշվապահների որակավորման քննությանը, կամ`» բառերով:
9. Նախագծի 2-րդ կետի 12-րդ ենթակետով լրացվող 29-րդ և 33-րդ կետերի 3-րդ և 4-րդ նախադասությունները ձևակերպվել են  որպես առանձին կետեր,
10. «մերժում է» բառերից հետո  լրացվել են «(նշելով մերժման հիմքերը)» բառերը:
11. «N 1» թիվը հանվել է:
12. Կետը հանվել է:
13. 2016 թվականի հունվարի 1-ի դրությամբ գործողության ժամկետը չլրացած որակավորման վկայականներ սահմանափակումը հանվել է:
14. «Հայաստանի Հանրապետությունում հաշվապահների որակավորման կարգը հաստատելու մասին»» բառերը փոխարինվել  են «Հայաստանի Հանրապետության կառավարության 2003 թվականի օգոստոսի 8-ի» բառերով:
15. «Հավելված 1
 ՀՀ կառավարության 2003թ. օգոստոսի 8-ի թիվ 1048-Ն որոշման կարգի» բառերը հանվել են:
16. «հաշվառման վայրը» տողը հանվել է:

